
Resolucién pola que se aproba o expediente de informacion publica e definitivamente o proxecto
de construcion: Mellora da OU-402. 12 fase. Treito: puntos quilométricos (pp.qq.) 30+720-32+180, de
clave: 0U/19/025.06.

ANTECEDENTES DE FEITO:

Primeiro. A actuacion obxecto do proxecto ten como finalidade a mellora do trazado e acondicionamento
da estrada OU-402, entre a interseccion coa estrada provincial OU-0305 (acceso a Ribadavia) e a entrada &
poboacion de Arnoia, no treito comprendido entre os p.q. 30+500 e 32+150. De este modo, os traballos
previstos serdn os seguintes: mellora do trazado da estrada e reforzo do firme, construcion dun espazo
peonil e dunha gabia transitable e mellora da drenaxe transversal existente, da sinalizacién viaria e das

barreiras de seguridade.

Segundo. No DOG num. 163, do 25 de agosto de 2021, publicouse o Anuncio do 2 de agosto de 2021 polo
gue se somete ao tramite de informacién publica o proxecto de construcion: Mellora da OU-402. 1? fase.
Treito: pp.qq. 30+720-32+180, de clave: OU/19/025.06, asi como a relacion individual de bens, dereitos e

propietarios afectados polo proxecto referido.

Terceiro. As administracions afectadas emitiron os correspondentes informes e no tramite de informacion
publica formuldronse alegaciéns polas persoas interesadas. A todas elas déuselles resposta motivada,
segundo figura no informe que consta no expediente, que lle foi notificado ds administraciéns as que se

lles deu tramite de informe e aos particulares que presentaron alegaciéns.

FUNDAMENTOS DE DEREITO

Primeiro.- A Conselleira de Infraestruturas e Mobilidade é competente para resolver os expedientes de
informacién publica en materia de estradas e informes das administracidns afectadas, de acordo co
Decreto 26/2019, do 7 de marzo, polo que se establece a estrutura organica da Conselleria de
Infraestruturas e Mobilidade. Esta competencia atépase delegada na persoa titular da direccion da
Axencia Galega de Infraestruturas, segundo o artigo 8.1.b) da Orde do 7 de setembro de 2017 sobre
delegaciéon de competencias no secretario xeral técnico e noutros dérganos e entidades publicas

adscritos a esta conselleria (DOG n.° 179, do 20 de setembro).

Segundo.-De acordo co establecido no artigo 21 da Lei 8/2013, do 28 de xufio, de estradas de Galicia, o
mencionado proxecto de construcién someteuse ao tramite de informacion publica durante un periodo
de trinta (30) dias habiles, contados a partir do seguinte ao da publicacién deste anuncio no Diario
Oficial de Galicia.

O artigo 22.2 da citada Lei 8/2013, do 28 de xufio, establece que no caso de estudos ou proxectos
sometidos aos tramites de informacién publica e informe das administracions afectadas, unha vez
emitido o informe sobre as alegacidns presentadas, o drgano competente da administracién promotora
da actuacién debe adoptar a correspondente resolucion, que pode ser de aprobacién definitiva de todo

0 ambito do estudo ou proxecto ou ben sé dunha parte deste.

No seu apartado 5, o mesmo artigo indica que a aprobacidn definitiva dos anteproxectos, proxectos de
trazado ou proxectos de construcidn implicard a declaracion de utilidade publica, a necesidade de
ocupacién dos bens e de adquisiciéon dos dereitos necesarios para a execucién das obras, dos depdsitos
dos materiais sobrantes, dos préstamos necesarios para executalas e para a reposicion de servizos
afectados asi como para a traza de planta do proxecto e as modificacidns desta que, de ser o caso, se
puideren aprobar posteriormente, e a urxencia da ocupacién, todo iso para os efectos de expropiacidn,

ocupaciéon temporal ou imposicion ou modificacion de servidumes.

No punto 6 do mesmo artigo 22 indicase que “logo de aprobados definitivamente os anteproxectos,
proxectos de trazado ou proxectos de construcidn, as limitacions a propiedade e & titularidade doutros
dereitos establecidos nesta lei seran efectivas respecto dos terreos que afecte a actuacién

correspondente”,

De acordo co que establece o artigo 23 da citada Lei 8/2013, do 28 de xufio os estudos e proxectos
sometidos aos tramites de informacion publica en materia de estradas e informe das administracions
afectadas, unha vez aprobados definitivamente, tefien a consideracion de proxectos sectoriais de
incidencia supramunicipal, segundo o disposto na lexislacién autonémica de ordenacién do territorio, e
as determinacidns que neles se contefien teran forza vinculante para as administraciéns publicas e para
os particulares e prevalecerdn sobre as determinacions do planeamento urbanistico vixente, sen
prexuizo de que as entidades locais nas que se asenten as infraestruturas obxecto do proxecto deberan

adaptar o seu planeamento urbanistico ao contido no proxecto.

2/3


https://sede.xunta.gal/cve?idcve=QOYG6xyoU6

CONSELLERIA DE

INFRAESTRUTURAS WZ Xacobeo 21-22

E MOBILIDADE

EA XUNTA
4 DE GALICIA

Polo exposto, o Concello de Arnoia deberd adaptar o seu planeamento urbanistico na sua primeira

modificacién ou revisidn ao contido no proxecto.

Terceiro.- Que simultaneamente ao tramite sinalado no paragrafo anterior e aos efectos previstos no
artigo 56.1 do Regulamento de Expropiacién Forzosa, someteuse a informaciédn publica a relacién
individual de bens, dereitos e propietarios afectados pola realizacion da obra correspondente.

De acordo con todo o exposto e tralos informes, certificados e alegacions presentadas,

RESOLVO

Primeiro.- Aprobar o expediente de informacién publica do proxecto: Mellora da OU-402. 1° fase. Treito:
pp.qq. 30+720-32+180, de clave: OU/19/025.06.

Segundo.- Aprobar o proxecto de construcién: Mellora da OU-402. 1° fase. Treito: pp.qq. 30+720-32+180,

de clave: OU/19/025.06, sen modificacidns respecto do trazado sometido a informacién publica.

Terceiro.- Consonte establece o artigo 23 da Lei 8/2013, de 28 de xufio, de estradas de Galicia, o Concello
de Arnoia deberd adaptar o seu planeamento urbanistico ao contido no proxecto, na sua primeira

modificacion ou revision.

Asinado por: MENENDEZ IGLESIAS, FRANCISCO
Cargo: Director da Axencia Galega de Infraestruturas

Data e hora: 03/11/2021 09:37:14

Contra esta resolucion, que pon fin & via administrativa, poderase interpofier recurso contencioso-
administrativo ante a Sala do Contencioso-Administrativo do Tribunal Superior de Xustiza de Galicia, no
prazo de dous meses, a contar dende o dia seguinte ao da publicacién desta resolucién no Diario Oficial de
Galicia, de conformidade co establecido nos artigos 10, 14 e 46.1 da Lei 29/1998, do 13 de xullo, reguladora

da xurisdicion contencioso-administrativa.>>

Santiago de Compostela, na data da sinatura electrdnica.

A Conselleira de Infraestruturas e Mobilidade

Por delegacion, Orde do 07/09/2017, Diario Oficial de Galicia 20/09/2017
O director da Axencia Galega de Infraestruturas

Francisco Menéndez Iglesias

